
Jemaat-jemaat Allah Al Maséhi
Sabat 22/5/27/120

Teman-teman Sekalian,

Mungkin ada di antara kamu yang tahu bahawa seorang anggota CCG di Kanada, Encik Harold Derksen, telah dipecat dengan tidak adil kerana memelihara Bulan Baru. Kamu juga mungkin tahu, bahawa Alkitab dan doktrin-doktrin CCG memerlukan pemeliharaan sebegitu. Satu rayuan telah dibuat kepada Tribunal Hak Asasi Manusia Kanada di British Columbia, dengan sokongan CCG. Perkara ini adalah pelanggaran jelas undang-undang Hak Asasi Manusia, dan Tribunal ini tiada pilihan lain kecuali mengambil pihak si pemohon, Encik Derksen.

Terdapat beberapa perkara tentang keputusan itu yang terbuka kepada kritikan. Bagaimanapun, isu dasar hak setiap orang dalam Kerajaan Kanada untuk memelihara Sabat, Bulan Baru, Hari Raya, dan Hari Suci, telah diperjuangkan dan dimenangi.

Apa yang telah terjadi, adalah bahawa pihak media di British Columbia telah melihatnya sesuai untuk mengecam kepercayaan-kepercayaan CCG dalam isu ini, dan cuba menghadkan kebebasan agama kepada agama-agama yang dianggapnya sebagai “majoriti yang diterima”. Dalam kata lain, mereka menganggap bahawa ianya boleh diterima untuk mereka terus memaksa hari-hari keberhalaan dan pagan sistem mereka pada setiap orang yang mencari kebebasan untuk menurut Hukum-hukum Tuhan. Kurang dari dua ratus tahun yang lalu, pemikiran yang sama telah meletakkan kita di dalam penjara, dan merampas harta benda kita kerana memelihara hari Sabat. Kurang dari empat ratus tahun yang lalu, ia adalah kesalahan yang boleh dihukum bunuh untuk menafikan Trinitas, iaitu doktrin yang telah dicipta pada abad keempat dan yang tiada kaitan langsung dengan Alkitab. Kebebasan-kebebasan kita telah dimenangi dengan sukar sekali. Di bawah Kod Napoleon sistem Perancis di Eropah (yang membentuk dasar perundangan di situ hari ini), ianya pasti tidak berlaku, dan jika pihak Nazi telah berkuasa maka kita pastinya telah dihapuskan. Komanwel telah berperang dalam dua perang dunia untuk memastikan itu tidak berlaku.

Atas dasar perlindungan hak-hak milik peribadi para majikan, mereka menganggapnya sesuatu yang tidak boleh diterima untuk memberi kebebasan agama kepada agama-agama yang diterima di bawah perundangan Kanada. Dalam satu artikel bertajuk “Bulan jahat yang semakin muncul”, National Post, Julai 20, 2004, para editor secara sistematik telah mengecam keputusan itu, serta perundangan tersebut, dan hak-hak kita untuk perlindungan undang-undang. Ia cuba membuat perbezaan antara “agama-agama sah”, dan pelbagai kepercayaan lain yang didaftar di bawah perundangan Kanada. Mereka memberi baris hujah berikut:

“Hampir 10,000 agama telah dikenalpasti di serata dunia. Ahli-ahli sosiologi menganggarkan agama-agama baru muncul pada kadar dua setiap hari. Kebanyakan pentadbiran dalam Kanada – persekutuan dan wilayah – menyenaraikan lebih dari  60 sebagai pegangan kepercayaan yang dilindungi, dari Kekristianan, Judaisme dan Islam, sehinggalah agama Buddha, spiritualisme penduduk asli, agama Sikh dan Unitarian-Universalisme. Malah Neo-Paganisme dan Wicca juga dilindungi di kebanyakan wilayah. Ontario pergi lebih jauh dengan melindungi “badan-badan kepercayaan tidak bertuhan” dengan syarat “kepercayaan dan amalan” mereka “dipegang dan dipelihara dengan ikhas.”

Sebaik saja suatu pegangan kepercayaan itu mencapai status terlindung, para penganutnya lazimnya mempunyai hak mendapat layanan setara dalam pengambilan bekerja, mendapat kediaman dan sebagainya. Kod-kod pemakaian dalam syarikat tidak mungkin direka hingga mengecualikan pakaian keagamaan. Jadual-jadual bekerja harus mengambil kira hari-hari cuti untuk ibadat keagamaan. Penentuan waktu masa rehat harian juga mungkin ditentukan ritual-ritual keagamaan harian.

Semua ini baik pada luarannya. Namun bagaimana dengan hak-hak milik peribadi para majikan? Ianya satu hal untuk kerajaan mengikat dirinya kepada kod-kod tidak berdiskriminasi. Namun ianya satu hal lain untuk kerajaan memaksa majikan-majikan persendirian untuk menjadi agen-agen penyusunan sosialnya.

Para pekerja berhak kepada apa saja kepercayaan yang mereka pilih, namun mereka tidak berhak untuk menuntut majikan mereka untuk mengatur semula perniagaannya untuk memuatkan kepercayaan itu. Para majikan yang sedar hakikatnya akan sentiasa menampung komitmen-komitmen keluarga dan peribadi pekerja mereka. Mereka yang tidak sedar akan cepat mendapati bahawa ianya mustahil untuk merekrut dan mengekalkan pekerja-pekerja yang baik – sama seperti para majikan yang tidak menyediakan kemudahan-kemudahan yang mencukupi. Malah, seorang majikan yang mendapat reputasi tidak sensitif terhadap agama (sah) tertentu mungkin akan cepat mendapati dirinya adalah sasaran boikot para pengguna.”

Mungkin kamu fikirkan semua ini adalah perkara biasa. Kebanyakan kamu tahu bahawa hak-hak ini telah dimenangi dengan susah, dan menghadapi ketaksuban tanpa henti dari para majikan. Perhatikan penggunaan kata “sah” berkaitan agama, seolah-olah keputusan pihak pemerintah untuk mengiktiraf adalah tidak boleh diterima, dan bahawa hanya ada beberapa saja agama yang sah. Mungkin agama-agama inilah yang dipersetujui si penulis. Lebih-lebih lagi, penerimaan keimanan kita dibayangkan sebagai hanya sebahagian dari penyusunan sosial masyarakat. Artikel itu bertentangan dengan hukum.

Jemaat-jemaat Allah telah wujud selama kira-kira dua ribu tahun. Kita telah dianiaya kerana iman ini untuk kebanyakan tempoh itu. Suratkhabar itu membuat komen berikut tentang kepercayaan-kepercayaan kita:

“CCG mendakwa bahawa bangsa-bangsa berbahasa Inggeris dunia adalah suku-suku Israel yang hilang, dan bahawa pewaktuan hari-hari cuti Kristian utama seperti Krismas dan Easter tidak mempunyai sandaran dalam Alkitab. Mereka berhujah bahawa hari-hari suci ini telah sengaja direka di sekitar perayaan-perayaan pagan untuk tujuan menarik masuk penduduk-penduduk awal Eropah. Oleh itu, CCG banyak mengikut kalendar Yahudi, termasuklah amalan samar-samar memelihara Sabat pada setiap bulan baru. Setiap 29 hari atau lebih, para anggota jemaat berhenti dari bekerja atau menjalankan perniagaan dari waktu matahari terbenam pada hari dalam mana bulan baru jatuh hingga senja malam berikutnya.”

Sesungguhnya sesiapa yang faham tentang sejarah iman Kristian akan tahu bahawa, selain dari komen-komen tentang identifikasi bangsa-bangsa berbahasa Inggeris, ini secara intinya adalah pernyataan yang benar, kalaupun terlalu ringkas, mengenai apa yang kita percaya dan apa yang asalnya diajar Jemaat. Sesiapa yang mempunyai pengetahuan asas tentang doktrin-doktrin Krismas dan Easter akan tahu bahawa keduanya adalah bukan Kristian, dan tiada bahagian dalam Jemaat mula-mula. Sememangnya, Krismas bukanpun satu doktrin Kekristianan apabila kita berpecah dengan Jemaat di Rom, kerana pengenalan Easter kepada Kekristianan oleh mereka pada tahun 154 TM, dan akhirnya memutuskan hubungan sepenuhnya pada tahun 192 TM (lihat karya-karya Pertikaian-pertikaian Quartodeciman (No. 277) dan Asal-usul Krismas dan Easter (No. 235)). Banyak kepercayaan di Amerika Utara yang tidak menerima atau merayakan Krismas. Ramai yang bergantung pada dokumen-dokumen CCG untuk menyokong ajaran-ajaran mereka. CCG tidak mentaati “Kalendar Yahudi”, tetapi sebaliknya Kalendar Bait Suci purba sebelum tahun 70 TM, yang telah dipelihara oleh Kristus, dan para rasul, serta Jemaat mula-mula. Bagaimanapun, mereka boleh dimaafkan kerana kewartawanan yang tidak teratur  itu memandangkan standard keseluruhan artikel ini adalah begitu teruk.

National Post menamatkan artikelnya dengan perenggan-perenggan ini:

“Memandangkan tekanan-tekanan pasaran ini, suruhanjaya-suruhanjaya hak asasi manusia sepatutnya tidak memaksa para majikan untuk menampung agama ini atau itu yang samar-samar. Industri hak asasi manusia, secara lahirnya, tidak henti-henti melengahkan, dan tidak mementingkan hak milik. Dan kerana itu hasil akhir keputusan-keputusan seperti perintah CCG itu adalah ia menjadikan sebarang kepercayaan agama – tidak kira betapa beraneka ragam, samar-samar atau tidak ikhlas pegangannya – sebagai subjek perlindungan undang-undang. Cuma menunggu masa saja untuk setiap orang mendakwa dirinya satu jemaat, dan mengadakan hari-hari cutinya sendiri – yang pastinya akan berkebetulan dengan musim ikan trout, hari pembukaan musim besbol, atau parti sebelum kahwin seorang saudara mertua di Las Vegas.

Perbezaan harus dibuat antara agama-agama sah dan yang lainnya. Ini bukannya satu usaha yang kami rasa senang untuk diserahkan kepada kerajaan-kerajaan – ataupun diri kami sendiri. Namun ianya satu perbezaan yang dapat dibuat orang biasa dalam pertimbangan-pertimbangan kolektif mereka mengenai syarikat-syarikat manakah yang sesuai mendapat tenaga kerja serta naungan mereka. Dan pada dasar inilah seharusnya para majikan membuat keputusan tentang hari cuti manakah yang perlu dihormati dan mana yang tidak dipedulikan.”

Semua ini adalah jenis hujah tidak kukuh yang boleh ditolak sesiapapun dengan pengenalan asas kepada falsafah, dan logik. Ia mengejek kepercayaan orang lain yang dipegang dengan ikhlas, sebagai tingkah dan perbuatan suka-suka untuk mendapatkan keuntungan, dan bukannya untuk tujuan ibadah dalam kepercayaan yang dipegang dengan ikhlas. Ia juga tidak menyokong hak mereka untuk bekerja sewaktu tempoh-tempoh yang diberikan kepada orang lain untuk berhenti.

Malah satu suratkhabar di British Columbia telah mengadakan catatan undi tentang keputusan kes mahkamah itu, berkenaan sama ada kita patut dibenarkan memelihara Bulan Baru atau tidak, seolah-olah kuasa untuk membuat undang-undang mengikut undian majoriti adalah cara yang boleh diterima untuk menindas pandangan-pandangan serta kepercayaan golongan minoriti.

Pada asasnya, alat-alat penghasilan, penyebaran dan pertukaran telah dipegang oleh satu sistem yang telah menganiaya tanpa toleransi mereka yang tidak sehaluan dengannya, di Barat, dan juga dibawah Komunis. Situasi itu telah mengakibatkan perang dan penganiayaan agama. Jemaat Allah telah menjadi mangsa penganiayaan itu abad demi abad, selama kira-kira lima belas ratus tahun, sejak sistem Trinitarian menubuhkan kuasanya.

Artikel ini sekadar satu rayuan untuk membiarkan orang-orang itu bebas memaksa ketaksuban agama mereka ke atas orang lain, dan memaksa orang-orang ini, yang ikhlas ingin menurut Alkitab, untuk menerima hari Minggu, Krismas dan Easter, dan sebarang hari cuti lain yang ingin mereka paksa pada kita, dan membuatkannya mustahil untuk kita mentaati Tuhan dan Alkitab, dan tetap tinggal dalam sistem mereka. Ya, kita boleh mendapat seberapa banyak hari cuti dan hak cuti, namun hanya mengikut seperti tuntutan mereka. Seperti itulah mereka telah sentiasa bekerja. Untung sekali, undang-undang kini telah melihat apa yang ingin dilakukan sistem-sistem seperti itu, jika dibiarkan sendiri, dan telah menghadkan kemampuan mereka untuk mendiskriminasi.

Hakikatnya adalah bahawa dalam wilayah British Columbia, di mana kesalahan ini berlaku, undang-undang memperuntukkan bilangan hari yang tepat yang diperlukan untuk sesiapapun mengambil sembilan Bulan Baru yang diperlukan bagi 2004, bagaimana sekalipun. Isu itu tidak disebutkan dalam hasutan untuk membenci ini.

Ini adalah seperti waktu konflik Hak Asasi Manusia di selatan AS, di mana golongan berkulit hitam tidak mempunyai apa-apa hak. Mereka telah memenangi hak-hak asasi dengan sukar. Perundangan harus didorong bekerja, namun kuasanya ada di situ. Suratkhabar-suratkhabar ini tiba-tiba sedar bahawa mereka tidak boleh lagi menindas kebenaran dan kebebasan di bawah sistem terkini.

Dalam tempoh toleransi ini kita sekurang-kurangnya dapat terus hidup buat masa ini. Jangan terima hujah-hujah berat sebelah dari organisasi-organisasi yang akan menghadkan kemampuan kita untuk memelihara kepercayaan itu.

Wade Cox

Koordinator Umum

